КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд  йитчӧм юалӧмъяс ладмӧдӧм йылысь» Коми Республикаса Оланпас збыльмӧдӧм серти мераяс йылысь
«Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд  йитчӧм юалӧмъяс ладмӧдӧм йылысь» Коми Республикаса Оланпас збыльмӧдӧм могысь Коми Республикаса Веськӧдлан котыр шуис: 
1. Урчитны Коми Республикаса эмбур да му йитӧдъяс министерствоӧс Коми Республикаса олӧмӧ пӧртысь власьт органӧн, кутшӧмӧс уполномочитӧма лоны Коми Республика нимсянь: 

1) Коми Республикаын социальнӧя вӧдитчан канму оланін фондысь олан жыръяс кутысьӧн; 

2) Россия Федерацияса оланін кодекслӧн 9117 статьяса 1 юкӧнлӧн 1 пункт серти здание либӧ зданиеын став жыр кутысьӧн. 

2. Вынсьӧдны:

1) Гражданаӧс, кодъяс нуждайтчӧны социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын, учётӧ босьтан пӧрадок, сы лыдын тайӧ учётӧ примитан, сійӧ примитӧмын ӧткажитан, сыысь снимитан пӧрадок 1 №-а содтӧд серти;

2) Коми Республикаса эмбур да му йитӧдъяс министерствоӧн гражданалысь социальнӧя вӧдитчан Коми Республикаса канму оланін фондысь олан жыръяс медалан сёрнитчӧмъяс серти олан жыръяс сетӧм йылысь шыӧдчӧмъяс учётӧ босьтан пӧрадок 2 №-а содтӧд серти; 

3) Социальнӧя вӧдитчан медалӧм керкаяс да стрӧитчӧм вылӧ сетӧм либӧ индӧм му участокъяс учётӧ босьтан пӧрадок 3 №-а содтӧд серти; 

4) Медалӧм керкаясӧн, кӧні став жырйыс пырӧ Коми Республикаса канму эмбурӧ, да олан керкаясӧн, кутшӧмъяс лоӧны медалӧм керкаясӧн да пырӧны Коми Республикаса канму эмбурӧ, веськӧдлан пӧрадок 4 №-а содтӧд серти.  
3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ оланін политика збыльмӧдан юалӧмъяс серти. 
4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

Коми Республикалӧн Веськӧдлан котырса

Веськӧдлысьӧс Медводдза вежысь 




         Л. Максимова

Сыктывкар 

2016 вося моз тӧлысь 29 лун

411 №

ВЫНСЬӦДӦМА

Коми Республикаса Веськӧдлан котырлӧн

2016 во моз тӧлысь 29 лунся 411 №-а шуӧмӧн

(1 №-а содтӧд)
Гражданаӧс, кодъяс нуждайтчӧны социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын, учётӧ босьтан пӧрадок, сы лыдын тайӧ учётӧ примитан, сійӧ примитӧмын ӧткажитан, сыысь снимитан 
ПӦРАДОК
1. Тайӧ Пӧрадокыс урчитӧ Коми Республикаын меставывса асвеськӧдлан органъяслысь (водзӧ — меставывса асвеськӧдлан орган) гражданаӧс, кодъяс нуждайтчӧны социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын, учётӧ босьтӧм серти удж пӧрадоксӧ, сы лыдын тайӧ учётӧ примитан, сійӧ примитӧмын ӧткажитан, сыысь снимитан пӧрадоксӧ.  

2. Гражданинӧс социальнӧя вӧдитчан оланін фондысь олан жыръяс медалан сёрнитчӧмъяс серти олан жырйын нуждайтчысьяслӧн учётӧ (водзӧ - учёт) босьтӧ меставывса асвеськӧдлан орган гражданинӧн социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс босьтӧмын нуждайтчысьяслӧн учётӧ босьтӧм йылысь сетӧм запрос подув вылын гражданинлӧн оланін серти.   

Гражданин вермӧ сетны социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс босьтӧмын нуждайтчысьӧс учётӧ примитӧм йылысь запрос Россия Федерацияса оланін кодекслӧн 9113 статьяса 4 юкӧн серти оз сылӧн оланін серти сэк, кор гражданин лоӧ Коми Республикаса канму медицина организацияын медицинскӧй либӧ фармацевтическӧй уджалысьӧн да пасйӧма Коми Республика мутасын. 
Учётӧ босьтӧны гражданаӧс, кодъяс серти меставывса асвеськӧдлан органъяс примитісны гражданинӧс да сыкӧд ӧтлаын пыр олысь семьяӧ пырысьясӧс либӧ ӧткӧн олысь гражданинӧс социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс босьтӧмын нуждайтчысьясӧн шуӧм йылысь помшуӧм (водзӧ — помшуӧм) «Коми Республикаын социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс сетӧмын нуждайтчысьясӧн гражданаӧс шуӧмкӧд йитчӧм юалӧмъяс йылысь» Коми Республикаса Оланпас серти (водзӧ — 138-РЗ №-а Коми Республикаса Оланпас).   
3. Учётӧ босьтӧм вылӧ гражданин (водзӧ — гражданин, шыӧдчысь) сетӧ оланін серти меставывса асвеськӧдлан органӧ либӧ сэтшӧм случайын, кутшӧмӧс урчитӧма тайӧ Пӧрадоклӧн 2 пунктса мӧд абзацын, оз оланін серти  социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс босьтӧмын нуждайтчысьясӧс учётӧ примитӧм йылысь запрос (водзӧ — учётӧ примитӧм йылысь запрос) тайӧ Пӧрадок дорӧ 1 содтӧдын индӧм форма серти.  
Учётӧ примитӧм йылысь запрос сетігӧн гражданин ачыс сетӧ документъяссӧ, кутшӧмъяс эскӧдӧны сійӧс да эскӧдӧны гражданинлысь да сылӧн семьяӧ пырысьяслысь либӧ ӧтка олысь гражданинлысь Россия Федерацияса гражданствосӧ.  

Гражданин вермӧ сетны учётӧ примитӧм йылысь запроссӧ уна мога шӧрин пыр Россия Федерацияса Веськӧдлан котырӧн урчитӧм пӧрадокын лӧсялана меставывса асвеськӧдлан орган да уна мога шӧрин костын ӧтувъя удж нуӧдӧм йылысь кырымалӧм артмӧдчӧм серти. 
4. Гражданинлы, коді сетіс учётӧ примитӧм йылысь запрос, меставывса асвеськӧдлан орган учётӧ примитӧм йылысь запроссӧ сетан лунӧ сетӧ сійӧс босьтӧм йылысь расписка босьтан кадпас да кад индӧмӧн.  

5. Учётӧ примитӧм йылысь запроссӧ пасйӧ меставывса асвеськӧдлан орган сійӧс сетан лунӧ Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс босьтӧмын нуждайтчысьӧс учётӧ примитӧм йылысь запросъяс пасъян журналӧ (водзӧ — Журнал) тайӧ Пӧрадок дорӧ 2 содтӧдын индӧм форма серти.  
6. Учётӧ примитӧм йылысь запрос дорӧ гражданин, коді сетӧ запроссӧ сэтшӧм случайын, кутшӧмӧс урчитӧма тайӧ Пӧрадоклӧн 2 пунктса мӧд абзацын, оз оланін серти, содтӧ документъяс, кутшӧмъяс эскӧдӧны, мый гражданин пырӧ тайӧ Пӧрадоклӧн 2 пунктса мӧд абзацын индӧм граждана категорияӧ.
7. Меставывса асвеськӧдлан орган учётӧ примитӧм йылысь запрос пасъян лунсянь вит уджалан лун чӧжӧн прӧверитӧ учётӧ примитӧм йылысь запрослысь тайӧ Пӧрадоклӧн корӧмъяслы лӧсялӧмсӧ, прӧверитӧ, примитліс-ӧ сійӧ помшуӧмсӧ, да содтӧ учётӧ примитӧм йылысь запрос дорӧ документ копияяс, кутшӧмъясӧс гражданин сетіс 138-РЗ №-а Коми Республикаса Оланпаслӧн 2 статья серти. 
8. Сэк, кор гражданин учётӧ примитӧм йылысь запроссӧ сетӧ тайӧ Пӧрадоклӧн 2 пунктса мӧд абзац серти оз сылӧн оланін серти, меставывса асвеськӧдлан орган учётӧ примитӧм йылысь запроссӧ пасъян лунсянь дас уджалан лун чӧжӧн ыстӧ меставывса асвеськӧдлан органӧ, кутшӧм примитіс помшуӧмсӧ, помшуӧмлысь копиясӧ да 138-РЗ №-а Коми Республикаса Оланпаслӧн 2 статья серти гражданинӧн сетӧм документ копияяс сетӧм йылысь запроссӧ.  

9. Учётӧ примитӧм йылысь запрос да документъяс видлалан да прӧверитан кывкӧртӧдъяс серти тайӧ Пӧрадоклӧн 6-8 пунктъяс серти меставывса асвеськӧдлан орган учётӧ примитӧм йылысь запрос пасъян лунсянь дас куим уджалан лун чӧжӧн примитӧ: 
1) учётӧ сувтӧдӧм йылысь помшуӧм; 

2) учётӧ сувтӧдӧмын ӧткажитӧм йылысь помшуӧм. 

Гражданин да сыкӧд ӧтлаын пыр олысь семьяӧ пырысьяс либӧ ӧткӧн олысь гражданин вермӧны обжалуйтны меставывса асвеськӧдлан органлысь учётӧ босьтӧмын ӧткажитӧм йылысь помшуӧмсӧ Россия Федерацияса оланпастэчасӧн урчитӧм пӧрадокын. 
10. Меставывса асвеськӧдлан орган примитӧ учётӧ босьтӧмын ӧткажитӧм йылысь помшуӧмсӧ татшӧм случайясын: 
1) гражданинӧс да сыкӧд ӧтлаын пыр олысь семьяӧ пырысьясӧс либӧ ӧткӧн олысь гражданинӧс меставывса асвеськӧдлан орган абу шуӧма социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧн 138-РЗ №-а Коми Республикаса Оланпас серти; 

2) абу сетӧмаӧсь документъяс, кутшӧмъясӧс индӧма тайӧ Пӧрадоклӧн 6 пунктын, либӧ сетӧм документъясыс оз эскӧдны гражданинлысь тайӧ Пӧрадоклӧн 2 пунктса мӧд абзацын индӧм граждана категорияӧ пырӧмсӧ — сэк, кор гражданин сетӧ учётӧ примитӧм йылысь запрос тайӧ Пӧрадоклӧн 2 пунктса мӧд абзац серти. 
Учётӧ босьтӧмын ӧткажитӧм йылысь помшуӧмӧ пырӧны татшӧм ӧткажитӧмлӧн подувъяс быть колана ыстӧгъясӧн сэтшӧм случайяс вылӧ, кутшӧмъясӧс урчитӧма тайӧ пунктӧн. 

Учётӧ босьтӧмын ӧткажитӧм йылысь помшуӧмсӧ меставывса асвеськӧдлан орган сетӧ либӧ ыстӧ пошта связь организация либӧ корреспонденция вайысь мукӧд организация пыр гражданинлы, код серти примитӧма татшӧм помшуӧмсӧ, татшӧм помшуӧмсӧ примитан лунсянь вит уджалан лун чӧжӧн.  

11. Кор меставывса асвеськӧдлан орган примитӧ учётӧ босьтӧм йылысь помшуӧм, гражданаӧс примитӧны учётӧ. Гражданаӧс учётӧ примитӧны очередь пӧрадокын учётӧ примитӧм йылысь запрос сетан кадпас да кад тӧд вылын кутӧмӧн.  

Учётӧ босьтӧм йылысь помшуӧмсӧ меставывса асвеськӧдлан орган сетӧ либӧ ыстӧ пошта связь организация либӧ корреспонденция вайысь мукӧд организация пыр гражданинлы, код серти примитӧма татшӧм помшуӧмсӧ, татшӧм помшуӧмсӧ примитан лунсянь вит уджалан лун чӧжӧн. 
Учётӧ примитӧм гражданалысь очередь нуӧдӧ меставывса асвеськӧдлан орган Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс босьтӧмын нуждайтчысьясӧн гражданаӧс учётӧ босьтан небӧгӧ (водзӧ — Учёт небӧг) тӧдмӧгъяс пыртӧмӧн.  

Учёт небӧгсӧ нуӧдӧ меставывса асвеськӧдлан орган тайӧ Пӧрадок дорӧ 3 содтӧдын индӧм форма серти.

Пасъян номер сетӧны учётӧ примитӧм гражданинлы учётӧ примитӧм йылысь запрос сетан кадпас да кад да Журнал мыччӧдъяс серти.  

12. Учёт небӧгсӧ колӧ нумеруйтны, шнуруйтны, эскӧдны меставывса асвеськӧдлан органысь чина мортӧн да эскӧдны меставывса асвеськӧдлан органлӧн печатьӧн. 

13. Учётӧ примитӧм быд гражданин вылӧ меставывса асвеськӧдлан орган учётӧ примитӧм йылысь помшуӧм примитан кадпассянь дас вит уджалан лун чӧжӧн лӧсьӧдӧ учётнӧй делӧ, кытчӧ колӧ пыртны учётӧ примитӧм йылысь запрос, тайӧ Пӧрадоклӧн 6, 7, 8 пунктъясӧн урчитӧм документъяс, помшуӧм,  учётӧ босьтӧм йылысь помшуӧм, а сідзжӧ учётнӧй делӧын видзӧм документъяслысь опись быд документлысь реквизитъяс (ним, кадпас, номер, сійӧс сетысь орган) да учётнӧй делӧын лист номер индӧмӧн. 

14. Учётнӧй делӧ номерлы колӧ лӧсявны учётӧ примитӧм гражданалӧн Учёт небӧгын очередь номеркӧд.  

15. Гражданаӧс снимитӧны учётысь сэк, кор: 

а) найӧ учёт инсянь сетӧны учётысь снимитӧм йылысь шыӧдчӧм; 

б) найӧ воштӧны подувъяссӧ, кутшӧмъяс сетӧны социальнӧя вӧдитчан оланін фондысь оланін жыръяс медалан сёрнитчӧмъяс серти олан жыръяс босьтӧм вылӧ инӧд; 

в) меставывса асвеськӧдлан орган эрдӧдӧ сетӧм документъясын абу стӧч тӧдмӧгъяс, кутшӧмъяс лоины учётӧ примитӧм вылӧ подулӧн. 

16. Меставывса асвеськӧдлан орган примитӧ гражданинӧс учётысь снимитӧм йылысь помшуӧм дас уджалан лун чӧжӧн сійӧ лунсянь, кор вӧліны эрдӧдӧмаӧсь обстоятельствояс, кутшӧмъясӧс урчитӧма тайӧ Пӧрадоклӧн 15 пунктса «б» да «в» пунктувъясӧн, либӧ гражданин сетӧма тайӧ Пӧрадоклӧн 15 пунктса «а» пунктулын индӧм шыӧдчӧм. 

Сэк, кор артмӧны обстоятельствояс, кутшӧмъясӧс урчитӧма тайӧ Пӧрадоклӧн 15 пунктса «б» пунктулын, учётӧ примитӧм гражданинлы быть колӧ татшӧм обстоятельствояс артман лунсянь дас вит уджалан лун чӧжӧн гижӧмӧн юӧртны та йылысь меставывса асвеськӧдлан органӧс. 

17. Гражданаӧс учётысь снимитӧм йылысь помшуӧмъясӧ колӧ пыртны татшӧм учётысь снимитан подувъяс тайӧ Пӧрадоклӧн 15 пунктӧн урчитӧм случайяс вылӧ быть колана ыстӧгӧн.  

18. Учётысь снимитӧм йылысь помшуӧмъяссӧ меставывса асвеськӧдлан орган сетӧ либӧ ыстӧ гражданинлы пошта связь организация пыр либӧ корреспонденция вайысь мукӧд организация пыр татшӧм помшуӧмсӧ примитан лунсянь вит уджалан лун чӧжӧн. 

19. Гражданин да сыкӧд ӧтлаын пыр олысь семьяӧ пырысьяс либӧ ӧткӧн олысь гражданин вермӧны обжалуйтны меставывса асвеськӧдлан органлысь  Коми Республикаын социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧс учётысь снимитӧм йылысь помшуӧмсӧ. 

_______________________________

Гражданаӧс, кодъяс нуждайтчӧны Коми Республикаын
 социальнӧя вӧдитчан оланін фондысь олан жыръяс
 медалан сёрнитчӧмъяс серти олан жыръясын, учётӧ босьтан пӧрадок,
 сы лыдын тайӧ учётӧ примитан, сійӧ примитӧмын ӧткажитан,
 сыысь снимитан пӧрадок дорӧ

1 СОДТӦД
Форма

Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧс учётӧ примитӧм йылысь
ЗАПРОС
Запрос сетысь гражданинлӧн ов, ним, вич

	
	

	
	.


	                    Оланін
	
	

	
	.


	Паспорт (мортӧс эскӧдысь мукӧд документ)
	
	

	
	.


(серия, номер, кодӧн да кор сетӧма)
Кора примитны менӧ да мекӧд ӧтлаын пыр олысь менам семьяӧ пырысьясӧс Коми Республикаын социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьяслӧн учётӧ. 
Семьяӧ пырысьяс:
гӧтыр (верӧс) ________________________________________________________
(ов, ним, вич, чужан кадпас)
паспорт _____________________, сетӧма _________________________________

20___вося______________«____» лунӧ, олӧ татшӧм инпас серти: ___________________
 ___________________________________________________________________;

челядь:

1) __________________________________________________________________,
(ов, ним, вич, чужан кадпас)
паспорт (чужӧм йылысь эскӧдангижӧд) ___________________________, сетӧма 20___вося______________«____» лунӧ, олӧ татшӧм инпас серти: ____________________________________________________________________

2) __________________________________________________________________,
(ов, ним, вич, чужан кадпас)
паспорт (чужӧм йылысь эскӧдангижӧд) ___________________________, сетӧма ____________________________20___вося______________тӧлысь «____» лунӧ, олӧ татшӧм инпас серти:                                                         _____________________________________________________;

3) __________________________________________________________________,
(ов, ним, вич, чужан кадпас)
паспорт (чужӧм йылысь эскӧдангижӧд) ___________________________, сетӧма 20___вося______________«____» лунӧ, олӧ татшӧм инпас серти:       _____________________________________________________.
	Сыысь ӧтдор, мекӧд олӧны семьяӧ мукӧд пырысь: 
1) _________________________________________________________________,
(ов, ним, вич, чужан кадпас)
паспорт __________________, сетӧма ________________________________ 20___вося______________ «____» лунӧ;

2) _________________________________________________________________,
(ов, ним, вич, чужан кадпас)
паспорт __________________, сетӧма ________________________________ 20___вося______________ «____» лунӧ;

3) __________________________________________________________________,
(ов, ним, вич, чужан кадпас)
паспорт __________________, сетӧма ________________________________ 20___вося______________ «____» лунӧ.
	


Ме да менам семьяӧ пырысьяс серти _______________________________ 
(индыны меставывса асвеськӧдлан орган ним)
примитӧма ______________ лунся ________ №-а помшуӧм сы йылысь, мый менӧ да мекӧд ӧтлаын пыр олысь менам семьяӧ пырысьясӧс (либӧ ӧткӧн олысь гражданинӧс) шуӧмаӧсь социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧн «Коми Республикаын социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс сетӧмын нуждайтчысьясӧн гражданаӧс шуӧмкӧд йитчӧм юалӧмъяс йылысь» 2015 во ӧшым тӧлысь 28 лунся 138 №-а Коми Республикаса Оланпас серти.  
Ме да менам семьяӧ пырысьяс сӧгласӧсь аспасъяснымӧс сетӧм вылӧ да найӧс видлалӧм вылӧ, а сідзжӧ коланлун дырйи уполномочитӧм органӧн тайӧ запросын индӧм да содтан документъясӧ пырысь юӧръяс серти прӧверка нуӧдӧм вылӧ.
Ме да менам семьяӧ пырысьяс тӧдам абу стӧч тӧдмӧгъяс сетӧмысь оланпастэчасӧн урчитӧм кывкутӧм йылысь. Оланін, семьяӧ пырысьяс, семейнӧй положение вежсьӧм йылысь, мукӧд обстоятельство артмӧм дырйи, кор гражданаӧс снимитӧны социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьяслӧн учётысь, быть кута юӧртны уполномочитӧм органӧс татшӧм обстоятельствояс артман лунсянь 15 уджалан лун чӧжӧн. 

Запрос дорӧ содта татшӧм документъяс:

	

	

	

	

	

	

	20__ вося ______________ «__» лун

Гражданинлӧн либӧ запрос сетысь сійӧс петкӧдлысьлӧн кырымпас
	

	
	
	(ов, инициалъяс)


Запросын индӧм семьяӧ пырысьяслӧн кырымпасъяс:
	
	
	

	
	
	(ов, инициалъяс)

	
	
	

	
	
	(ов, инициалъяс)

	
	
	

	
	
	(ов, инициалъяс)


Пасйӧд. Запроскӧд сӧгласие тыр арлыдтӧма да (либӧ) кывкутны вермытӧмъяс пыдди кырымалӧны найӧс оланпас серти петкӧдлысьяс. 

Гражданаӧс, кодъяс нуждайтчӧны Коми Республикаын
 социальнӧя вӧдитчан оланін фондысь олан жыръяс
 медалан сёрнитчӧмъяс серти олан жыръясын, учётӧ босьтан пӧрадок,
 сы лыдын тайӧ учётӧ примитан, сійӧ примитӧмын ӧткажитан,
 сыысь снимитан пӧрадок дорӧ

2 СОДТӦД
Форма

І. Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧс учёт вылӧ примитӧм йылысь запросъяс пасъян журналлӧн титульнӧй лист

«Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧс учётӧ примитӧм йылысь запросъяс пасъян журнал

Олан пункт _________________________________________________
                            __________________________________________________________________

меставывса асвеськӧдлан органлӧн ним

__________________________________________________________________

Заводитӧма _______________________

Помалӧма _____________________».

ІІ. Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧс учётӧ примитӧм йылысь запросъяс пасъян журналлӧн сюрӧс 

	Д/в№ 
	Запрос воан кадпас
	Шыӧдчысьлӧн ов, ним, вич
	Олан жырлӧн инпас
	Меставывса асвеськӧдлан органлӧн помшуӧм (кадпас да номер)
	Примитӧм помшуӧм йылысь шыӧдчысьлы юӧртӧм (письмӧлӧн кадпас да номер)
	Пасйӧд

	1
	2
	3
	4
	5
	6
	7

	1.
	
	
	
	
	
	

	2.
	
	
	
	
	
	

	3.
	
	
	
	
	
	


Гражданаӧс, кодъяс нуждайтчӧны Коми Республикаын
 социальнӧя вӧдитчан оланін фондысь олан жыръяс
 медалан сёрнитчӧмъяс серти олан жыръясын, учётӧ босьтан пӧрадок,
 сы лыдын тайӧ учётӧ примитан, сійӧ примитӧмын ӧткажитан,
 сыысь снимитан пӧрадок дорӧ

3 СОДТӦД
Форма

І. Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧн гражданаӧс учётӧ босьтан небӧглӧн титульнӧй лист
«Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧн гражданаӧс учётӧ босьтан небӧг 
                            __________________________________________________________________

меставывса асвеськӧдлан органлӧн ним

__________________________________________________________________

Заводитӧма _______________________

Помалӧма _____________________».

ІІ.  Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧн гражданаӧс учётӧ босьтан небӧглӧн сюрӧс

	Д/в № 

	Учётӧ босьтӧм йылысь помшуӧм примитан кадпас да номер
	Учётӧ примитӧм гражданинлӧн ов, ним, вич да сылӧн семьяӧ пырысьяс (ов, ним, вич)
	Рӧдвуж йитӧдъяс
	Олан жырлӧн инпас да дженьыд характеристика
	Олан жыр сетӧмын нуждайтчысьясӧн шуӧмлы подувъяс 
	Олан жыр сетӧм йылысь помшуӧм (кадпас да номер) 
	Сетӧм олан жырлӧн инпас 
	Учётысь снимитӧм йылысь помшуӧм (кадпас да номер)
	Пасйӧд


	1
	2
	3
	4
	5
	6
	7
	8
	9
	10

	1.
	
	
	
	
	
	
	
	
	

	2.
	
	
	
	
	
	
	
	
	

	3.
	
	
	
	
	
	
	
	
	


ВЫНСЬӦДӦМА

Коми Республикаса Веськӧдлан котырлӧн

2016 во моз тӧлысь 29 лунся 411 №-а шуӧмӧн

(2 №-а содтӧд)
Коми Республикаса эмбур да му йитӧдъяс министерствоӧн гражданалысь социальнӧя вӧдитчан Коми Республикаса канму оланін фондысь олан жыръяс медалан сёрнитчӧмъяс серти олан жыръяс сетӧм йылысь шыӧдчӧмъяс учётӧ босьтан
ПӦРАДОК
1. Тайӧ Пӧрадокыс ладмӧдӧ Коми Республикаса эмбур да му йитӧдъяс министерствоӧн (водзӧ — Министерство) гражданалысь социальнӧя вӧдитчан Коми Республикаса канму оланін фондысь олан жыръяс медалан сёрнитчӧмъяс серти олан жыръяс сетӧм йылысь шыӧдчӧмъяс (водзӧ - шыӧдчӧм) учётӧ босьтӧмсӧ. 
2. Гражданин сетӧ Министерствоӧ ачыс либӧ сійӧс петкӧдлысь пыр либӧ пошта связь организация пыр (корреспонденция вайысь мукӧд организация пыр) шыӧдчӧм тайӧ Пӧрадок дорӧ содтӧдын индӧм форма серти. 

3. Министерство пасйӧ шыӧдчӧмсӧ Министерствоӧ сылӧн воан лунӧ. 

Сэк, кор гражданин либӧ сійӧс петкӧдлысь ачыс вайӧ Министерствоӧ шыӧдчӧмсӧ, Министерство шыӧдчӧм сетан лунӧ сетӧ расписка. 

Сэк, кор шыӧдчӧмсӧ гражданин ыстӧ пошта связь организация пыр (корреспонденция вайысь мукӧд организация пыр), распискасӧ Министерствоса специалист ыстӧ пошта связь организация пыр шыӧдчӧмын индӧм инпас серти Министерствоӧ шыӧдчӧм воан лунсянь куим уджалан лунысь оз сёрджык. 

4. Министерство шыӧдчӧмсӧ пасъян лунсянь кызь уджалан лун чӧжӧн прӧверитӧ тӧдмӧгъяссӧ, кутшӧмъяс эмӧсь шыӧдчӧмын, а сідзжӧ урчитӧ тайӧ Пӧрадоклӧн 9 пунктӧн урчитӧм подувъяссӧ, медым ӧткажитны гражданинлы сылысь шыӧдчӧм примитӧмын. 

Индӧм прӧверка нуӧдӧм могысь Министерство шыӧдчӧмсӧ пасъян кадпассянь вит уджалан лун чӧжӧн ыстӧ запрос меставывса асвеськӧдлан органӧ, кутшӧм примитіс гражданинӧс социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьяслӧн учётӧ босьтӧм йылысь, гражданинӧс учётӧ босьтӧм йылысь тӧдмӧгъяс эскӧдӧм йылысь помшуӧм. 
Сэк, кор абуӧсь тайӧ Пӧрадоклӧн 9 пунктӧн урчитӧм подувъясыс, медым ӧткажитны гражданинлы шыӧдчӧм примитӧмын, Министерство тайӧ пунктлӧн медводдза абзацын индӧм кадколастӧ пыртӧ шыӧдчӧмсӧ Граждана реестрӧ, кодъяс сетісны социальнӧя вӧдитчан Коми Республикаса оланін фондысь олан жыр медалан сёрнитчӧмъяс серти олан жыр босьтӧм вылӧ шыӧдчӧм (водзӧ — Реестр). 
5. Министерство тайӧ Пӧрадоклӧн 4 пунктын индӧм прӧверка помасян лунсянь вит уджалан лун чӧжӧн: 

1) гижӧмӧн юӧртӧ гражданинӧс шыӧдчӧм примитӧм да шыӧдчӧмсӧ Реестрӧ пыртӧм йылысь; 

2) гижӧмӧн юӧртӧ гражданинӧс шыӧдчӧмсӧ примитӧмын ӧткажитӧм йылысь ӧткажитан помкаяссӧ индӧмӧн. 

6. Реестрсӧ нуӧдӧ Министерство Министерствоӧн урчитӧм форма серти. 

7. Министерство нуӧдӧ гражданаӧн сетӧм шыӧдчӧмъяслысь учёт очередь пӧрадокын гражданаӧс социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьясӧс учётӧ босьтан кадпас да кад тӧд вылын кутӧмӧн. 

8. Министерство дугӧдӧ примитны шыӧдчӧмъяссӧ сэк, кор налӧн лыдыс лоӧ олан жыр лыд мында, кутшӧмъясӧс Министерство вермӧ сетны социальнӧя вӧдитчан Коми Республикаса оланін фондысь олан жыръяс медалан сёрнитчӧмъяс серти. 

9. Гражданинлы шыӧдчӧм примитӧмын ӧткажитан подувъясӧн лоӧны: 

1) гражданинӧс социальнӧя вӧдитчан оланін фондысь олан жыръяс медалан сёрнитчӧмъяс серти олан жыръясын нуждайтчысьяслӧн учётӧ босьтӧм йылысь помшуӧмыс абу; 

2) гражданин оз лӧсяв Россия Федерацияса оланін кодекслӧн 9117 статьяса 3 юкӧнлӧн 1 пунктӧн урчитӧм граждана категорияяслы, кодъяслы Министерство вермӧ сетны олан жыръяс;  

3) Министерствоӧн тайӧ Пӧрадоклӧн 8 пункт серти примитӧм помшуӧм.

Шыӧдчӧм примитӧмын ӧткажитны мукӧд подувъяс серти оз позь. 

Сэк, кор гражданинлы шыӧдчӧмсӧ примитӧмын ӧткажитӧмаӧсь тайӧ пунктлӧн 1 да 2 пунктувъясын индӧм подувъяс серти, гражданин вермӧ мӧдысь сетны шыӧдчӧмсӧ ӧткажитӧмын подувъясӧн лоысь помкаяссӧ бырӧдӧм бӧрын, мый видлалӧны тайӧ Пӧрадокӧн урчитӧм пӧрадокын. 

Сэк, кор гражданинлы шыӧдчӧмсӧ примитӧмын ӧткажитӧмаӧсь тайӧ пунктлӧн 3 пунктулын индӧм подув серти, гражданин вермӧ мӧдысь сетны шыӧдчӧмсӧ тайӧ Пӧрадоклӧн 11 пункт серти, мый видлалӧны тайӧ Пӧрадокӧн урчитӧм пӧрадокын. 

Шыӧдчӧмсӧ примитӧмын ӧткажитӧмсӧ гражданин вермӧ обжалуйтны ёрд пӧрадокын.  

10. Гражданинлысь шыӧдчӧм киритӧны Реестрысь сэк, кор гражданин сетӧ Реестрысь киритӧм йылысь шыӧдчӧм. Индӧм шыӧдчӧмсӧ Министерство пасйӧ тайӧ Пӧрадоклӧн 3 пункт серти. Министерство киритӧ гражданинлысь шыӧдчӧмсӧ Реестрысь индӧм шыӧдчӧм воан лунсянь 5 уджалан лун чӧжӧн. Шыӧдчӧмсӧ Реестрысь киритӧм йылысь гражданинӧс гижӧмӧн юӧртӧны Реестрысь шыӧдчӧмсӧ киритан лунсянь 5 уджалан лун чӧжӧн. 

Тайӧ пунктын индӧм случайын Министерство выльысь заводитӧ примитны шыӧдчӧмъяссӧ. 

11. Сэк, кор шыӧдчӧмъяссӧ выльысь заводитӧны примитны да Министерство кӧ йӧзӧдіс ӧтказъяс тайӧ Пӧрадок дорӧ 9 пунктса 3 пунктув серти, Министерство гижӧмӧн юӧртӧ гражданинлы, код серти вӧлі йӧзӧдӧма тайӧ ӧтказыс, мый шыӧдчӧмсӧ позьӧ сетны выльысь (водзӧ – уведомление),  кӧні эм шыӧдчӧмсӧ выльысь сетан кадколастыс. Уведомлениесӧ гражданинлы ыстӧны 5 уджалан лун чӧжӧн сійӧ лунсянь, кор шыӧдчӧмсӧ вӧлі киритӧма Реестрысь тайӧ Пӧрадоклӧн 10 пунктса медводдза абзац серти.   

Уведомлениеяссӧ гражданалы ыстӧны гражданаӧн шыӧдчӧмъяс сетан ӧчередь пӧрадокын тайӧ Пӧрадоклӧн 7 пункт серти. 

Уведомлениеяс босьтысь граждана вермӧны мӧдысь шыӧдчыны шыӧдчӧмӧн тайӧ пунктлӧн медводдза абзацын индӧм кадколастӧ шыӧдчӧмсӧ мӧдысь сетӧм вылӧ, кутшӧмӧс видлалӧны тайӧ Пӧрадокӧн урчитӧм пӧрадокын.  

Гражданин кӧ мӧдысь эз сет шыӧдчӧмсӧ уведомлениеын индӧм кадколаст кольӧм бӧрын, но сылӧн кадколаст колян лунсянь 3 уджалан лунысь эз сёрджык, Министерство ыстӧ уведомлениесӧ мӧд гражданинлы тайӧ пунктлӧн мӧд абзац серти. 

Коми Республикаса эмбур да му йитӧдъяс министерствоӧн гражданалысь социальнӧя вӧдитчан Коми Республикаса канму оланін фондысь олан жыръяс медалан сёрнитчӧмъяс серти олан жыръяс сетӧм йылысь шыӧдчӧмъяс учётӧ босьтан пӧрадок дорӧ

СОДТӦД

Форма 

	Коми Республикаса эмбур да 

му йитӧдъяс министерство

____________________________-сянь

	                   шыӧдчысьлӧн ним, вич, ов (тырвыйӧ)

	

	ола татшӧм инпас серти:
	

	

	паспорт
	

	                           (серия, номер, кодӧн да кор сетӧма)

	

	


Шыӧдчӧм

Кора сетны меным социальнӧя вӧдитчан Коми Республикаса канму оланін фондысь олан жыр медалан сёрнитчӧм серти олан жыр. 

Ме 20__ вося __________ «____» лунӧ примитӧма граждана учёт вылӧ, кодъяс нуждайтчӧны социальнӧя вӧдитчан оланін фондлысь олан жыр медалан сёрнитчӧм серти олан жыр босьтӧмын, __________________________________________________________________
(помшуӧм примитысь органлӧн ним)
20__ вося _______ «___» лунся ___ №-а помшуӧмӧн.

Олан жырйын кӧсъя овны ӧтнам/семьякӧд (коланасӧ визьнитны). Семьяӧ пырӧ _________________ морт:

	Д/в №
	Ов, ним, вич (бӧръяыс – эм кӧ)
	Рӧдвуж тшупӧд
	Чужан во, тӧлысь, лун

	1.
	
	
	

	2.
	
	
	

	3.
	
	
	


Сета сӧглас аспасъяс видлалӧм вылӧ «Аспасъяс йылысь» 2006 вося сора тӧлысь 27 лунся 152-ФЗ №-а Федеральнӧй оланпас серти, татшӧм аспасъяс чукӧртӧм, гижӧм, систематизируйтӧм, чӧжӧм, видзӧм, стӧчмӧдӧм (выльмӧдӧм, вежӧм), перйӧм, вӧдитчӧм, мӧдӧдӧм (паськӧдӧм, сетӧм, лэдзӧм), ӧткодялӧм, блокируйтӧм, киритӧм, бырӧдӧм вылӧ.  

	20__ вося ___________«____» лун



	
	
	
	
	

	                                                                                                                                        (ов, инициалъяс)


ВЫНСЬӦДӦМА

Коми Республикаса Веськӧдлан котырлӧн

2016 во моз тӧлысь 29 лунся 411 №-а шуӧмӧн

(3 №-а содтӧд)
Социальнӧя вӧдитчан медалӧм керкаяс да найӧс стрӧитӧм вылӧ сетӧм либӧ индӧм му участокъяс учётӧ босьтан
ПӦРАДОК
1. Тайӧ Пӧрадокыс ладмӧдӧ социальнӧя вӧдитчан медалӧм керкаяслысь да найӧс стрӧитӧм вылӧ сетӧм либӧ индӧм му участокъяслысь учёт, кутшӧмъясӧс колӧ босьтны социальнӧя вӧдитчан медалӧм керкаяслӧн социальнӧй реестрӧ (водзӧ – Реестр). 
2. Реестрсӧ нуӧдӧны Коми Республикаын меставывса асвеськӧдлан органъяс, кутшӧмъяслӧн мутасын меститчӧны социальнӧя вӧдитчан медалӧм керкаяс да найӧс стрӧитӧм вылӧ сетӧм либӧ индӧм му участокъяс (водзӧ лӧсялӧмӧн – уполномочитӧм орган, учётӧ босьтӧм объектъяс).

3. Реестрсӧ нуӧдӧ уполномочитӧм орган бумага вылын да электроннӧй носительын тайӧ Пӧрадок дорӧ содтӧдын индӧм форма серти.  

4. Коми Республикаса эмбур да му йитӧдъяс министерство (водзӧ – Министерство) да Коми Республикаын меставывса асвеськӧдлан органъяс, кутшӧмъяс пӧртӧны олӧмӧ социальнӧя вӧдитчан медалӧм керкаяс стрӧитӧм вылӧ му участокъяс сетӧм серти уджмогъяс, ыстӧны уполномочитӧм органӧ, кодлӧн мутасын кутасны стрӧитны социальнӧя вӧдитчан медалӧм керкаяссӧ,  быд квартал, отчётнӧй квартал бӧрын мунысь тӧлысьлӧн 10 числӧысь оз сёрджык, социальнӧя вӧдитчан медалӧм керкаяс стрӧитӧм вылӧ наӧн му участокъяс формируйтӧм либӧ социальнӧя вӧдитчан медалӧм керкаяс стрӧитӧм вылӧ му участокъяс сетӧм йылысь наӧн помшуӧм примитӧм йылысь тӧдмӧгъяс.

Тӧдмӧгъясӧ индӧны тшӧтш и татшӧм мыччӧдъяс: му участок мудоръяслӧн меститчанін; му участоклӧн кадастрӧвӧй номер; му участоклӧн площадь, кв. м; публичнӧй юкӧн нимсянь му участокӧн веськӧдлӧм вылӧ уполномочитӧм органлӧн ним, меститчанін, ИНН; документлӧн ним да реквизитъяс, код серти му участокыс сетӧма либӧ индӧма социальнӧя вӧдитчан медалӧм керкаяс стрӧитӧм вылӧ; юридическӧй кывкутысьлӧн – му участок вылӧ, кутшӧмӧс сетӧмаӧсь социальнӧя вӧдитчан медалӧм керкаяс стрӧитӧм вылӧ, инӧд кутысьлӧн ним, меститчанін, ИНН.   

5. Министерство, Коми Республикаын меставывса асвеськӧдлан органъяс, юридическӧй кывкутысьяс, кодъяслӧн эмбурын, ас киын кутӧмын, вӧдитчӧмын, веськӧдлӧмын лоӧны социальнӧя вӧдитчан медалӧм керкаясыс, ыстӧны уполномочитӧм органӧ, кодлӧн мутасын меститчӧны социальнӧя вӧдитчан медалӧм керкаясыс, татшӧм тӧдмӧгъяс: 

социальнӧя вӧдитчан медалӧм керкасӧ уджӧдӧмӧ пыртан лунсянь дас уджалан лунысь оз сёрджык индӧм керкаяссӧ уджӧдӧмӧ пыртӧм йылысь тӧдмӧгъяс, а сідзжӧ му участок йылысь тӧдмӧгъяс, кӧні меститчӧ социальнӧя вӧдитчан медалӧм керка; 

лӧсялана вежсьӧмъяс лунсянь дас уджалан лунысь оз сёрджык социальнӧя вӧдитчан медалӧм керкалӧн видзан мог вежсьӧм йылысь, социальнӧя вӧдитчан медалӧм керка йылысь тӧдмӧгъяс состав вежсьӧм йылысь.  

Тӧдмӧгъясӧ индӧны тшӧтш и татшӧм мыччӧдъяс: социальнӧя вӧдитчан медалӧм керкалӧн инпас; социальнӧя вӧдитчан медалӧм керкалӧн кадастрӧвӧй номер; социальнӧя вӧдитчан медалӧм керкалӧн ӧтувъя площадь;  социальнӧя вӧдитчан медалӧм керкаын олан жыръяслӧн площадь; социальнӧя вӧдитчан медалӧм керкаын олан жыр лыд; социальнӧя вӧдитчан медалӧм керкалӧн эмбуралан форма йылысь тӧдмӧгъяс; помшуӧмлӧн реквизитъяс, кутшӧмӧс примитісны Россия Федерацияса оланін кодекслӧн 9117 статьяса 1 юкӧн серти, кутшӧм урчитӧ зданиесӧ социальнӧя вӧдитчан медалӧм керкаӧн видзан могсӧ; юридическӧй кывкутысьлӧн, кодӧс уполномочитӧма кырымавны социальнӧя вӧдитчан медалӧм керкаын социальнӧя вӧдитчан оланін фондысь олан жыръяс медалан сёрнитчӧмъяс, ним, меститчанін, ИНН; юридическӧй кывкутысьлӧн, коді веськӧдлӧ социальнӧя вӧдитчан медалӧм керкаӧн, ним, меститчанін, ИНН; му участоклӧн кадастрӧвӧй номер; му участоклӧн площадь, кв. м; документлӧн ним да реквизитъяс, кодлӧн подув вылын му участоксӧ сетӧма либӧ индӧма социальнӧя вӧдитчан медалӧм керкаяс стрӧитӧм вылӧ; юридическӧй кывкутысьлӧн – му участок вылӧ, кутшӧмӧс сетӧма  социальнӧя вӧдитчан медалӧм керкаяс стрӧитӧм вылӧ, инӧд кутысьлӧн ним, меститчанін, ИНН.
6. Реестр нуӧдӧмӧ пырӧны татшӧм процедураяс: 

1) учётӧ босьтӧм объектсӧ Реестрӧ пыртӧм; 

2) учётӧ босьтӧм объект йылысь вежсьӧм тӧдмӧгъяссӧ Реестрӧ пыртӧм; 

3) учётӧ босьтӧм объектсӧ Реестрысь киритӧм. 

7. Учётӧ босьтӧм объектъяс йылысь тӧдмӧгъяссӧ пыртӧны учётӧ босьтӧм объектъяс йылысь юӧр подув вылын, кутшӧмӧс сетӧны Министерство, Коми Республикаын меставывса асвеськӧдлан органъяс, юридическӧй кывкутысьяс, кодъяслӧн эмбурӧ, ас киын кутӧмӧ, вӧдитчӧмӧ, веськӧдлӧмӧ пырӧны социальнӧя вӧдитчӧмӧ медалӧм керкаяс, бумага вылын уполномочитӧм органӧ.  

8. Уполномочитӧм орган учётӧ босьтӧм объектъяс йылысь юӧр босьтан лунсянь дас уджалан лун чӧжӧн: 

1) корӧ Министерстволысь, Коми Республикаын меставывса асвеськӧдлан органъяслысь, юридическӧй кывкутысьяслысь, кодъяслӧн эмбурӧ, ас киын кутӧмӧ, вӧдитчӧмӧ, веськӧдлӧмӧ пырӧны социальнӧя вӧдитчан медалӧм керкаяс, учётӧ босьтӧм объектъяс йылысь стӧчмӧдан либӧ тырмытӧм юӧр тайӧ Пӧрадоклӧн 9 пунктӧн урчитӧм случайясын да кадколастӧ;

2) пыртӧ учётӧ босьтӧм объект йылысь тӧдмӧгъяс Реестрӧ либӧ ӧткажитӧ татшӧм пыртӧмас. 

Тайӧ пунктлӧн 1 пунктулӧн урчитӧм запрос ыстігӧн уполномочитӧм орган пыртӧ Реестрӧ учётӧ босьтӧм объект йылысь тӧдмӧгъяс либӧ ӧткажитӧ тайӧ пыртӧмас учётӧ босьтӧм объект йылысь стӧчмӧдан либӧ тырмытӧм юӧр воан лунсянь дас уджалан лун чӧжӧн.

9. Тайӧ Пӧрадоклӧн 8 пунктса 1 пунктулӧн урчитӧм запроссӧ уполномочитӧм орган ыстӧ татшӧм случайяс дырйи: 

1) учётӧ босьтӧм объект йылысь юӧр сетӧма абу тырвыйӧ; 

2) текстыс гижӧма лёка, дженьдӧдӧмъясӧн. 

Тайӧ Пӧрадоклӧн 8 пунктса 1 пунктулын индӧм йӧз ыстӧны уполномочитӧм органсянь воӧм запрос вылӧ вочакыв сійӧ воан лунсянь вит уджалан лун чӧжӧн. 

10. Учётӧ босьтӧм объектсӧ Реестрӧ пыртан лунсянь вит уджалан лун чӧжӧн уполномочитӧм орган ыстӧ Министерстволы, Коми Республикаын меставывса асвеськӧдлан органлы, юридическӧй кывкутысьлы, кутшӧмъяс сетісны учётӧ босьтӧм объект йылысь юӧр, учётӧ босьтӧм объектсӧ Реестрӧ пыртӧм йылысь гижӧда уведомление. 

11. Учётӧ босьтӧм объектсӧ Реестрӧ пыртӧмын ӧткажитӧм вылӧ подувъясӧн лоӧны: 

медалӧм керкалӧн да (либӧ) му участоклӧн Россия Федерацияса оланін кодексӧн урчитӧм условиеяслы лӧсявтӧмлун; 

Министерствоӧн, Коми Республикаын меставывса асвеськӧдлан органъясӧн, кодъяслӧн эмбурӧ, ас киын кутӧмӧ, вӧдитчӧмӧ, веськӧдлӧмӧ пырӧны социальнӧя вӧдитчан медалӧм керкаяс, сетӧм тӧдмӧгъясын  абу стӧч юӧр эрдӧдӧм. 

Учётӧ босьтӧм объектсӧ Реестрӧ пыртӧмын ӧткажитӧм дырйи уполномочитӧм орган тайӧ Пӧрадоклӧн 8 пунктын урчитӧм кадколаст колян лунсянь вит уджалан лун чӧжӧн ыстӧ Министерстволы, Коми Республикаын  меставывса асвеськӧдлан органъяслы, юридическӧй кывкутысьлы, кодъяс сетісны учётӧ босьтӧм объект йылысь юӧр, учётӧ босьтӧм объектсӧ Реестрӧ пыртӧмын ӧткажитӧм йылысь уведомление. 

12. Вежсьӧмъяс пыртӧ да (либӧ) Реестрӧ пыртӧм тӧдмӧгъяс киритӧ уполномочитӧм орган учётӧ босьтӧм объектъяс йылысь вежӧм (выльмӧдӧм) юӧр подув вылын, кутшӧмӧс сетӧма Министерство, Коми Республикаын меставывса асвеськӧдлан органъяс, юридическӧй кывкутысьяс, кодъяслӧн эмбурӧ, ас киын кутӧмӧ, веськӧдлӧмӧ пырӧны социальнӧя вӧдитчан медалӧм керкаяс.  

Министерстволы, Коми Республикаын меставывса асвеськӧдлан органъяслы, юридическӧй кывкутысьяслы, кодъяслӧн эмбурӧ, ас киын кутӧмӧ, вӧдитчӧмӧ, веськӧдлӧмӧ пырӧны социальнӧя вӧдитчан медалӧм керкаяс, быть колӧ юӧртны уполномочитӧм органӧс правӧвӧй характера вежсьӧмъяс йылысь, кутшӧмъяс йитчӧмаӧсь медалӧм керкаяскӧд да му участокъяскӧд, кутшӧмъясӧс пыртӧмаӧсь Реестрӧ, татшӧм вежсьӧмъяс артман лунсянь 5 уджалан лун чӧжӧн. 

13. Уполномочитӧм орган быд во (медалӧм керкасӧ да му участоксӧ Реестрӧ пыртан лунсянь 1 во кольӧм бӧрын) вӧчӧ социальнӧя вӧдитчан медалӧм керкаяслысь да найӧс стрӧитӧм вылӧ сетӧм либӧ индӧм му участокъяслысь переучёт медалӧм керкаяс стрӧитӧм да уджӧдӧм могысь мутасъяс босьтӧм йылысь кырымалӧм сёрнитчӧмъяс йылысь тӧдмӧгъяс подув вылын, кутшӧмъяс эмӧсь уполномочитӧм органын. 

14. Уполномочитӧм орган примитӧ медалӧм керкасӧ да (либӧ) му участоксӧ Реестрысь киритӧм йылысь помшуӧм татшӧм подувъяс серти: 

1) уполномочитӧм органӧ Министерствосянь, Коми Республикаын меставывса асвеськӧдлан органсянь, юридическӧй кывкутыссянь, кодъяслӧн эмбурӧ, ас киын кутӧмӧ, вӧдитчӧмӧ, веськӧдлӧмӧ пырӧ социальнӧя вӧдитчан медалӧм керка, Реестрысь киритӧм йылысь гижӧда шыӧдчӧм воӧм форма серти, кутшӧмӧс вынсьӧдӧма уполномочитӧм орган; 

2) учётӧ босьтӧм объектсӧ Реестрӧ пыртӧм бӧрын уполномочитӧм органӧн абу стӧч тӧдмӧгъяс эрдӧдӧм;

3) подувъяс воштӧм, кутшӧмъяс серти учётӧ босьтӧм объектыс пыртӧма Реестрӧ.

Реестрысь киритӧм йылысь помшуӧмлысь копиясӧ лӧсялана подувъяссӧ индӧмӧн уполномочитӧм орган ыстӧ Министерствоӧ, Коми Республикаын меставывса асвеськӧдлан органӧ, юридическӧй кывкутысьлы, кодлӧн эмбурӧ, ас киын кутӧмӧ, вӧдитчӧмӧ, веськӧдлӧмӧ пырӧ социальнӧя вӧдитчан медалӧм керкаыс, индӧм помшуӧмсӧ примитан лунсянь 3 уджалан лун чӧжӧн пошта пыр.   

15. Учётӧ босьтӧм объектъяс йылысь юӧр, кутшӧм эм Реестрын, сетӧны гижӧда запросъяс подув вылын уполномочитӧм органӧ запрос воан лунсянь дас уджалан лун чӧжӧн дон босьттӧг. 

16. Учётӧ босьтӧм объектъяс йылысь, кутшӧмъяс эмӧсь Реестрын, запрос видлалан да на йылысь юӧр сетан пӧрадоксӧ урчитӧны уполномочитӧм органъяс тайӧ Пӧрадок тӧд вылын кутӧмӧн.   

___________________________

Социальнӧя вӧдитчан медалӧм керкаяс да стрӧитчӧм вылӧ
 сетӧм либӧ индӧм му участокъяс учётӧ босьтан пӧрадок дорӧ

СОДТӦД
Форма
Социальнӧя вӧдитчан медалӧм керкаяслӧн

РЕЕСТР
_________________________________________________________

(муниципальнӧй юкӧн ним)

I. Социальнӧя вӧдитчан медалӧм керкаяс

	Реестр гижӧдлӧн номер
	Социальнӧя вӧдитчан медалӧм керкалӧн инпас 
	Социальнӧя вӧдитчан медалӧм керкалӧн кадастрӧвӧй номер


	Социальнӧя вӧдитчан медалӧм керкалӧн ӧтувъя площадь


	Социальнӧя вӧдитчан медалӧм керкаын олан жыръяслӧн площадь


	Социальнӧя вӧдитчан медалӧм керкаын олан жыр лыд 
	Социальнӧя вӧдитчан медалӧм керкалӧн эмбуралан форма йылысь тӧдмӧгъяс, помшуӧмлӧн реквизитъяс, кутшӧмӧс примитісны Россия Федерацияса оланін кодекслӧн 9117 статьяса 1 юкӧн серти, кутшӧм урчитӧ зданиесӧ социальнӧя вӧдитчан медалӧм керкаӧн видзан могсӧ 

	Юридическӧй кывкутысьлӧн, кодӧс уполномочитӧма социальнӧя вӧдитчан медалӧм керкаын  социальнӧя вӧдитчан оланін фондысь олан жыр медалан сёрнитчӧм кырымалӧм вылӧ, ним, меститчанін, ИНН  
	Юридическӧй кывкутысьлӧн, коді веськӧдлӧ социальнӧя вӧдитчан медалӧм керкаӧн, ним, меститчанін, ИНН




II. Му участокъяс, кутшӧмъясӧс сетӧмаӧсь либӧ индӧмаӧсь социальнӧя вӧдитчан медалӧм керкаяс стрӧитӧм вылӧ

	Реестр гижӧдлӧн номер
	Му участок мудоръяслӧн меститчанін


	Му участоклӧн кадастрӧвӧй номер
	Му участоклӧн площадь, кв. м
	Публичнӧй юкӧн нимсянь му участокӧн веськӧдлӧм вылӧ уполномочитӧм органлӧн ним, меститчанін, ИНН


	Документлӧн ним да реквизитъяс, мый подув вылын му участоксӧ сетӧма либӧ индӧма социальнӧя вӧдитчан медалӧм керкаяс стрӧитӧм вылӧ 
	Юридическӧй кывкутысьлӧн – му участок вылӧ, кутшӧмӧс сетӧма  социальнӧя вӧдитчан медалӧм керкаяс стрӧитӧм вылӧ, инӧд кутысьлӧн ним, меститчанін, ИНН 


_________________________________

ВЫНСЬӦДӦМА

Коми Республикаса Веськӧдлан котырлӧн

2016 во моз тӧлысь 29 лунся 411 №-а шуӧмӧн

(4 №-а содтӧд)
Медалӧм керкаясӧн, кӧні став жырйыс пырӧ Коми Республикаса канму эмбурӧ, да олан керкаясӧн, кутшӧмъяс лоӧны медалӧм керкаясӧн да пырӧны Коми Республикаса канму эмбурӧ, веськӧдлан 

ПӦРАДОК
1. Тайӧ Пӧрадокыс урчитӧ медалӧм керкаясӧн, кӧні став жырйыс пырӧ Коми Республикаса канму эмбурӧ, да олан керкаясӧн, кутшӧмъяс лоӧны медалӧм керкаясӧн да пырӧны Коми Республикаса канму эмбурӧ, (водзӧ – медалӧм керка) веськӧдлан правилӧяссӧ.

2. Медалӧм керкаясӧн веськӧдлӧ Россия Федерацияса оланін кодекслӧн 161 статьяса 1 – 1.2, 15 да 16 юкӧнъясӧн урчитӧм корӧмъяс серти веськӧдлан организация, кутшӧмӧс бӧрйӧмаӧсь восьса конкурс нуӧдан кывкӧртӧдъяс серти «Канму да муниципальнӧй коланлун могмӧдӧм вылӧ тӧвар, уджъяс, могмӧсъяс ньӧбан юкӧнын контрактнӧй система йылысь» 2013 во косму тӧлысь 5 лунся 44-ФЗ №-а Федеральнӧй оланпасӧн урчитӧм пӧрадокын. 

3. Медалӧм керкаясӧн веськӧдлӧм серти могмӧсъяс сетӧм вылӧ восьса конкурс нуӧдӧм вылӧ канму заказчикӧн лоӧ Коми Республикаса эмбур да му йитӧдъяс министерство. 

4. Веськӧдлысь организация:

1) веськӧдлӧ медалӧм керкаясӧн веськӧдлан сёрнитчӧм серти, кутшӧмӧс кырымалӧма медалӧмӧ сетыськӧд Россия Федерацияса оланін кодекслӧн 162 статья серти; 

2) кывкутӧ медалӧмӧ сетысь водзын медалӧм керкаӧн веськӧдлӧмысь, сійӧс видзӧмысь да дзоньталӧмысь да медалысьяслы коммунальнӧй могмӧсъяс сетӧмысь Россия Федерацияса оланін кодекслӧн 161 статьяса 2.3 юкӧнӧн урчитӧм корӧмъяс серти. 
��
	Пӧрадок серти номер лӧсялӧ учётнӧй делӧ номерлы. 


�	 Пыртӧны оланін, семьяӧ пырысьяс, семейнӧй положение вежсьӧм йылысь тӧдмӧгъяс. 





